
Republika e Kosovës
Republika Kosova-Republic of Kosovo

Qeveria –Vlada-Government 

Ministria e Bujqësisë, Pylltarisë dhe Zhvillimit Rural - Ministarstvo Poljoprivrede, Šumarstva i Ruralnog Razvoja - Ministry of Agriculture, Forestry and Rural Development
Në mbështetje të nenit 145 paragrafi 2 të Kushtetutës së Republikës së Kosovës, nenit 1.3 (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe nenit  49.3 dhe 55.5 të Ligjit për Gjuetinë Nr. 02/L-53 të dt. 16.12.2005, i shpallur me rregulloren e UNMIK-ut Nr. 2006/41 të dt. 11.08.2006, 

   Ministri i Ministrisë së Bujqësisë, Pylltarisë dhe Zhvillimit Rural, 

   Miraton:

UDHËZIM  ADMINISTRATIV   NR. 12/2009

Dëmet nga kafshët e egra dhe në kafshë të egra
Neni 1

Qëllimi

Qëllimi i këtij Udhëzimi Administrativ është parandalimi i dëmeve nga kafshët e egra dhe në kafshë të egra, ndërmarrja e masave për pengimin e dëmeve, procedurat e vlerësimit dhe kompensimit të dëmit të shkaktuar nga kafshët e egra, në kafshë të egra dhe vendgjueti, vlera e kafshëve të egra dhe lista e çmimeve për kompensimin e dëmit.                                                         
Neni 2
1.
Pronaret dhe shfrytëzuesit e tokave, bagëtisë dhe menaxhuesit e vendgjuetive të cilëve u është shkaktuar dëmi, paraqesin fletëdenoncimin organit kompetent komunal në të cilin rajon është shkaktuar dëmi.
2.
Fletëdenoncimi për paraqitjen e dëmit, behët menjëherë, respektivisht kur i dëmtuari ka mësuar për dëmin, por gjithnjë në kohën kur dëmi mund të konstatohet dhe vlerësohet objektivisht dhe me profesionalizëm.
Neni 3

1.
Dëmet e shkaktuara nga kafshët e egra dhe në kafshë të egra e në vendgjueti,  vlerësohen nga komisioni i cili formohet nga komuna përkatëse për dëmet e shkaktuara në vendgjuetitë e përbashkëta dhe nga ministria, për dëmet e shkaktuara në vendgjuetitë më rëndësi të veçantë-shtetërore.
2.
Komuna, përkatësisht ministria është e obliguar qe në afat sa ma të shkurtër (brenda ditës), e më së largu në afat prej dy ditësh pas marrjes së fletëdenoncimit, të caktoj komisionin për konstatimin e shkaqeve të dëmit dhe të bëj vlerësimin e tij.
Neni 4
1.
Komisioni është i obliguar qe brenda ditës të bëjë konstatimin e shkakut të dëmit dhe vlerësimin e tij.
2.
Komisioni përbëhet prej pesë anëtarëve i përfaqësuar nga ekspertet e gjuetisë, veterinës dhe ekspertë të lëmive përkatëse.

3.
Në punën e komisionit duhet të marr pjesë zyrtari komunal për bujqësi pylltari dhe zhvillim rural, menaxhuesi i vendgjuetisë dhe i dëmtuari.
Neni 5

1.
Komisioni pas daljes në vendin e ngjarjes dhe verifikimit të fakteve, harton  procesverbal për dëmin e shkaktuar nga kafshët e egra. 
2.
Forma e Formularit të Procesverbalit është pjesë përbërëse e këtij Udhëzim Administrativ. 
3.
Procesverbali i nënshkruar nga anëtarët e komisionit dhe pjesëmarrësit, hartohet në tetë kopje të njëjta, nga të cilat një i dorëzohet parashtruesit te kërkesës-denoncuesit, organit i cili e ka formuar komisionin, menaxhuesit apo themeluesit  te vendgjuetisë dhe pjesëmarrësve.
Neni 6

Nëse për konstatimin dhe kompensimin e dëmit eventual të konstatuar nga komisioni,  nuk arrihet marrëveshja ndërmjet menaxhuesit dhe të dëmtuarit, çështja kalon në gjykatë.                                                           
Neni 7
Masat për pengimin e dëmit
1.
Menaxhuesit e vendgjuetive, pronarët dhe shfrytëzuesit e tokave, bagëtisë, janë të obliguar që të ndërmarrin masa për pengimin e dëmeve qe mund t’i shkaktojnë kafshët e egra pronës dhe njerëzve në vendgjueti dhe jashtë vendgjuetisë.
2.
Masat e domosdoshme  për pengimin dhe parandalimin e dëmeve nga kafshët e egra, përveç atyre te parapara ne nenet  49, 50, 51, 52 dhe 53, të Ligjit për Gjuetinë, konsiderohen edhe masat tradicionale “etike”   dhe ato bashkëkohore që pengojnë lëvizjen e kafshëve te egra në sipërfaqe me kultura bujqësore, pyjore  dhe objekte tjera në të cilat mundë të shkaktojnë dëme dhe të rrezikojnë jetën e njerëzve dhe kafshëve shtëpiake.
3.
Masa te tilla  konsiderohen: 

a) thurja e sipërfaqeve të kulturave me gardh të thjesht tradicional prej thuprave, thjerrave, tarabave apo materiali tjetër praktik;
b) mbyllja e shtigjeve ku kafshët e egra më së shpeshti dhe më së lehti kalojnë ne kultura bujqësore, pyjore, objekte dhe ujëra;  

c) përdorimi i mjeteve  të ndryshme mekanike dhe teknike për trembje-trazim që emitojnë zëra të ndryshëm  apo krijojnë zhurmë për frikësimin e tyre; 

d) vendosja e figurave frikësuese  të cilat japin efekte në llojet e kafshëve që sillen në sipërfaqen e atakuar;
e) vendosja dhe përdorimi i mjeteve të ndryshme ndriçuese, dritë zjarri  apo mënyra tjera  efikase dhe racionale për largimin e tyre, nëse ato tregohen te suksesshme; 

f) përdorimi i mjeteve kimike sipas udhëzimeve të ekspertëve, të verifikuara dhe dedikuara për  lirimin e aromave kundërmuese apo reflektimin e  ngjyrave refuzuese për kafshët  e egra; 
g) lidhja e qenve afër kulturave, që janë cak i kafshëve te egra. 

4.
pronari i tokës është i obliguar të  ndërmerr edhe masa tjera për të cilat konsideron se ndikojnë pozitivisht ne parandalimin e dëmeve, por të cilat nuk lënë pasoja në shëndetin e  njerëzve dhe te kafshëve. 
Neni 8
Dëmet nga kafshët e egra dhe kompensimi i dëmit
1.
Dëme nga kafshët e egra  sipas këtij udhëzimi administrativ, konsiderohet çdo dëmtim i shkaktuar ne kulturat bujqësore, pyjore, burime, objekte dhe kafshë shtëpiake. 

2.
Për dëmin e shkaktuar nga kafshët e egra që  mund te gjuhen gjatë sezonit të hapur të gjuetisë, përgjegjës është menaxhuesi i vendgjuetis, ndërsa për vendgjueti ku nuk është përcaktuar menaxhuesi, demin  e kompenson themeluesi i vendgjuetisë (Ministria për vendgjueti me rendësi te veçantë dhe ato private, përkatësisht komuna për vendgjuetitë e përbashkëta), nëse konstatohet se i dëmtuari i ka ndërmarrë të gjitha masat e parapara për pengimin e dëmit në harmoni me Ligjin e Gjuetisë dhe nenit 7 të këtij Udhëzimi Administrativ.
Neni 9
1.
Për dëmin e shkaktuar nga kafshët e egra, pronari lajmëron menaxhuesin e vendgjuetisë dhe komunën, respektivisht themeluesin e vendgjuetisë nëse  nuk   është përcaktuar menaxhuesi (Ministrinë, për vendgjuetitë më rëndësi të veçantë dhe private, përkatësisht komunën, për vendgjuetitë e përbashkëta).
2.
Nëse menaxheri apo themeluesi i vendgjuetisë  dhe i dëmtuari nuk mund te zgjidhin çështjen  e dëmit  me marrëveshje, i dëmtuari parashtron kërkesën, fletëdenoncimin për kompensimin e dëmit.
3.
Për dëmin e shkaktuar nga kafshët e egra në vendgjuetitë me rëndësi të veçantë, përgjegjës për kompensimin e tij është menaxhuesi, respektivisht ministria, ndërsa për vendgjuetitë e përbashkëta, menaxhuesi i vendgjuetisë, respektivisht kuvendi komunal, nëse vendgjuetia deri atëherë nuk është dhënë në menaxhim. 

Neni 10
Nëse Qeveria apo Ministria përkatëse përkohësisht ose përherë  e ka ndaluar  gjuetinë e kafshëve te egra, atëherë ajo është përgjegjëse  për dëmet e shkaktuara dhe kompensimin e dëmit.

Neni 11
 Personat të cilët nuk posedojnë leje për kullotjen e bagëtisë në rezervate dhe terrene të vendgjuetive, dhe për shkaqe tjera të përcaktuara në nenin 54.4 të Ligjit për Gjuetinë, nuk kanë të drejtë në kompensimin e dëmit të shkaktuar nga kafshët e egra.   
Neni 12
Dëmet në kafshë te egra dhe vendgjueti

 Për mbrojtjen e kafshëve të egra në vendgjueti dhe objekteve teknike përcjellëse të vendgjuetisë, si dhe për parandalimin dhe pengimin e dëmeve, menaxhuesi i vendgjuetisë është i obliguar ti ndërmarr të gjitha masat e parapara me nenin 55.1 të Ligjit të Gjuetisë dhe kriteret e këtij Udhëzimi Administrativ.
Neni 13
1.
Dëmet në kafshë të egra dhe në vendgjueti, të shkaktuara nga personat fizik dhe juridik, si dhe nga kafshët shtëpiake, sipas nenit 55.2, të Ligjit të Gjuetisë, dhe këtij Udhëzimi Administrativ, konsiderohen:
a) gjuetia ilegale si: vrasja, plagosja, kapja, ngujimi i kafshëve të egra dhe të vegjëlve të tyre;

b) prishja, plaçkitja, shkatërrimi i çerdheve dhe vendbanimeve; 

c) asgjësimi i vezëve, kapja dhe mbytja e të vegjëlve;

d) vjedhja apo dëmtimi i objekteve teknike-përcjellëse në vendgjueti, apo pjesëve te tyre, vjedhja apo dëmtimi i ushqimorëve, strehimorëve, krojeve, kriporëve, vëzhgimoreve, pritat, depot, portat dhe depot e sillazhet  për ushqim. 

Neni 14

1.
Personat fizik apo juridik të cilët gjuajnë apo kapin kafshë te egra në kundërshtim me ligjin e gjuetisë dhe me nenin 13.1 të këtij udhëzimi administrativ apo në mënyrë tjetër i shkaktojnë çfarëdo dëmi  kafshëve të egra dhe  vendgjuetisë, detyrohen që dëmin e shkaktuar të ia kompensojnë menaxhuesit të vendgjuetisë apo themeluesit të vendgjuetisë për të cilën ende nuk është përcaktuar menaxhuesi.

2.
Kompensimi dhe vlerësimi i dëmeve të shkaktuara në kafshë të egra e në vendgjueti bëhet nga komisioni i formuar nga ministria, për vendgjuetitë më rëndësi të veçantë dhe ato private,si dhe nga komuna, për vendgjuetitë e përbashkëta.

3.
Kompensimi i dëmit bëhet me marrëveshje në mes të menaxhuesit të vendgjuetisë dhe personit i cili e ka shkaktuar dëmin.

4.
Nëse marrëveshja dështon, çështja kalon të gjyqësori.
Neni 15
Kompensimi i dëmeve të shkaktuara në kafshë të egra e në vendgjueti, bëhet sipas  vlerës së caktuar në listën e çmimeve për kafshët e egra dhe objektet tjera teknike-përcjellëse në vendgjueti, bashkangjitur këtij udhëzimi administrativ.
Neni 16
Lista e vlerësimit për dëmin e shkaktuar nga persona fizik e juridik në kafshë të egra dhe në vendgjueti, në kundërshtim me Ligjin e Gjuetisë dhe sipas këtij Udhëzimi Administrativ është si në vijim:   

Llojet e kafshëve të egra, vlera në euro €:                                                                                                      
1.  Dreri i rëndomtë-evropian: 
a) dreri pa brirë, drenusha dhe i vogli një vjeçar......................................3.000,00€
b) dreri i rëndomtë mashkull më 149,99-(CIC-poena) .............................7.800,00€
c) prej 150,00 deri në 209,99-CIC-poena...............................................15.000,00€
d) prej 210,00 e më tepër CIC-poena......................................................30.000,00€
2. Dreri lopatar:

a) dreri pa brirë, drenusha dhe i vogli një vjeçar......................................2.000,00€
b) dreri mashkull lopatar deri 149,99(CIC-poena)..................................  4.200,00€
c) prej 150 deri 179,99(CIC-poena)..........................................................8.400,00€
d) prej 180 e më shumë (CIC-poena).......................................................12.600,00€
3. Kaprolli:
a) kaprolli pa brirë,sorkadhja dhe i vogli një vjeçar................................ 2.000,00€
b) kaprolli për trofe deri në 99,99(CIC-poena)........................................ 5.200,00€
c) prej 100,00 deri në 149,99(CIV-poena)..............................................10.500,00€
d) prej 150,00 e më shumë(CIC-poena....................................................15.500,00€
4. Dhia e egër:
a) cjapi dhe dhia pa brirë dhe i vogli një vjeçar..........................................2.000,00€
b) cjapi dhe dhia për trofe, me brirë,deri në 99,99(CIC-poena)..................5.000,00€
c) prej 100,00 deri në 119,99(CIC-poena)................................................10.000,00€
d) prej 120,00 e më shumë(CIC-poena)....................................................15.000,00€
5. Muflloni:
a) muflloni mashkull pa brirë,femra dhe i vogli një vjeçar.......................1.000,00€
b) mufloni mashkull me brirë,për trofe deri në 159,99(CIC-poena)..........4.000,00€
c) prej 160,00 deri në 204,99(CIC-poena).................................................8.000,00€
d) prej 205,00 e më shumë (CIC-poena)...................................................12.000,00€
6. Ariu i murrmë (lëkura):
a) i vogli një vjeçar i ariut................................................................................3.100,00€
b) ariu mashkull dhe femra me lëkurë për trofe deri në 249,99(CIC-poena) 15.000,00€
c) prej 250,00 deri në399,99 (CIC-poena).....................................................25.000,00€
7. Ariu i murrmë (kafka):

a) ariu mashkull dhe femra me kafkë për trofe deri në 49,99(CIC-poena)...5.200,00€
b) prej 50,00 deri në 54,99(CIC-poena).......................................................10.000,00€
c) prej 55,00 e më shumë(CIC-poena).........................................................15.000,00€
8. Derri i egër:

a) derri,dosa dhe të vegjlit një e dy vjeçar...................................................1.000,00€
b) derri mashkull dhëmbët për trofe deri në 99,99(CIC-poena)..................3.000,00€
c) prej 100,00 deri në 119,99(CIC-poena)...................................................6.000,00€
d) prej 120,00 e më shumë (CIC-poena)....................................................12.000,00€
9. Rrëqebulli........................................................................................................6.500,00€
10. Ujku...............................................................................................................1.100,00€
11. Dhelpra, macja e egër ketri dhe lepuri i zakonshëm.....................................1.800,00€
12. Lundërza, bukla e madhe dhe qelbësi i zakonshëm.......................................2.000,00€
13. pula e madhe e egër, shqiponja, huti, orli, sokoli, petriti, sulkoka ...............2.500,00€
14. fazani, thëllëzat, patat dhe rosat e egra..........................................................1.200,00€
15. shpatoret, pëllumbat, kumria, turtullesha ......................................................  600,00€
16. korbi, stërqoka, laraska, kota ...........................................................................200,00€
Lista e vlerësimit për dëmet e shkaktuara në objekte teknike përcjellëse dhe të menaxhimit
Llojet e objekteve                                                                                                                      Vlera në euro
1. Ushqimore për drerin, kaprollin dhe drerin lopatar...............................................1.200,00€
2. Ushqimore për mufllonin (dashi dhe delja e egër)................................................1.400,00€
3. Ushqimore për derra të egër................................................................................. 1.300,00€
4. Ushqimore për ariun e murrmë............................................................................. 1.600,00€
5. Ushqimore për kafshët e egra të imta...................................................................... 250,00€
6.  Kriporja................................................................................................................... 350,00€
7.  Lugjet e ujit- krojet................................................................................................2.200,00€
8.  Ballcakat për derra.................................................................................................1.800,00€
9.  Depot dhe stallat për ushqim.................................................................................3.500,00€
10. Objekti i sillazhës.................................................................................................4.200,00€
11. Vëzhgimore..........................................................................................................2.000,00€
12. Prita e lartë...........................................................................................................1.800,00€
13. Prita gjysmë e lartë dhe e ulët..............................................................................1.250,00€
Neni 17

Ky Udhëzim Administrativ hyn në fuqi një ditë pas nënshkrimit. 

Prishtinë, _________  2009                                         Ministri i  Ministrisë së Bujqësisë, 

                                                                                      Pylltarisë dhe   Zhvillimit Rural

                                                                                                _____________

                                                                                                    Idriz Vehapi

Emri i vendgjuetisë.............................................

Viti kalendarik i gjuetisë.....................................
                                P R O Q E S V E R B A L 

                  Për dëmin e shkaktuar nga kafshët e egra

I hartuar me datën ____________________________

Parashtrues i kërkesës  për kompensimin e dëmit:  Emri______________________________

                                                                          Mbiemri______________________________    

                                                                          Vendbanimi______________________________

                                                                              Fshati______________________________

                                                                          Komuna______________________________

Data e lajmërimit të dëmit_____________________________

Dëmi është shkaktuar: Në komunën kadastrave_______________________________________

                                     Në ngastrën kadastrave_______________________________________

                                                                                  (emri dhe numri i ngastrës)

Dëmi është bërë:
1. Kulturë bujqësore: Lloji______________________________________________________

                            Varieteti​​​​​​​​​​​​​___________________________________________________ 

                                   Në sipërfaqe prej_________ m2,me germa ________________________

                                   __________________________________________________________                      

2. Në pemishte:         Lloji_______________________________________________________ 

                                  Varieteti      ____________________________________________________

                                   Në sipërfaqe prej__________m2,me germa________________________

                                  ___________________________________________________________

3. Pyll:                       Lloji drurit__________________________________________________

                                   Në sipërfaqe prej___________m2,me germa_______________________

                                   ___________________________________________________________

Në vendin e ngjarjes është konstatuara se janë dëmtuar________% të kulturës se cekur që i përgjigjët sasisë prej_________kg/copa/m3 të kulturës se dëmtuar.

Çmimi i tregut për kg/copë/m3 të kulturës së dëmtuar (shkatrruar) në kohën e vlerësimit është_________euro, prandaj pronari i kulturës është dëmtuar në shumë te përgjithëshme prej__________euro me germa:_____________________________________________________________.

4. Në kafshët shtëpiake:

                               Lloji_______________________________________________________________

                               Raca_______________________________________________________

                               Janë dëmtuar__________krerë/,më germa: ____________________________ 

5. Ne zgjoje te bletëve :

                               Në numrin e koshereve janë dëmtuar_____________shoqëri të bletëve, me germa:                                      

                               _________________________________________________________________    

6. Të tjera:              _________________________________________________________________

                              _________________________________________________________________

Është vërtetuar se janë shkatërruar (dëmtuar)________krerë/sqep,gjegjësisht_________kg/copa,me germa:

____________________________________________________________________________________

Çmimi i tregut në kohën e vlerësimit për kg/krerë/sqep që janë dëmtuar është__________euro

Kështu që pronari i kafshës/bletës/ dhe tjera është dëmtuar në shumë të përgjithshme prej____________

Euro,më gërma:_______________________________________________________________________

Komisioni ka konstatuar se dëmi është shkaktuar: në nxjerrjen e  farës, shkulja e kulturës, me kullotje, shkelja, lërim, zgrapnim, zhveshje (rrjepje), shkatërrim total i të lashtave,thyerje, e tjera .............................................................................................................................................................  

Dëmi është shkaktuar nga________________________________________________________________  

                                                                     (lloji i kafshës)

Masat e ndërmarra nga i dëmtuari për parandalimin e dëmit______________________________________

_____________________________________________________________________________________

_____________________________________________________________________________________

Pas leximit të këtij procesverbali, parashtruesi i kërkesës për kompensimin e dëmit, nënshkroi procesverbalin  me të cilën u pajtua, respektivisht nuk u pajtua me shumën e vlerësuar të dëmit:

      -Pajtohet me shumën e vlerësuar të dëmit (nënshkrimi)_______________________________________

      -Nuk pajtohet me shumën e vlerësuar të dëmit (nënshkrimi)___________________________________

Verejtjet:____________________________________________________________________
___________________________________________________________________________
___________________________________________________________________________  

______________________________________________________________________________________

Ky procesverbal është hartuar ne ______kopje prej te cilit nga _____i dërgohen:

____________________________________________________________________________________________________________________________________________________________________________________________________________________________________________________________________________________________________________
Procesverbali është hartuara në prezencë të parashtruesit të kërkesës për kompensim të dëmit, zyrtarit komunal për bujqësi, pylltari dhe zhvillim rural, menaxhuesit të vendgjuetisë dhe komisionit . 
(neni 4.3 i këtij udhëzimi administrativ)
a) Kryetari i komisionit dhe anëtarët (emri, mbiemri dhe nënshkrimi):
1.____________________           
2.____________________
3.____________________
4.____________________
5.____________________
b) Pjesëmarrësit në punën e komisionit (emri, mbiemri dhe nënshkrimi):
1.___________________
2.___________________
3.___________________[image: image2.png]

